
wajahipoenē, dados anggēn ngantos kalih dasǎ tiban soeēn-
ipoen. Sedjawining keanggēn kekereb, ambengan poenikǎ
dados taler anggēn penjampin djanmǎ kanin, dados anggēn seet mingmang, poelang ring kekoeloehē, jēning maktǎ kekoeloeh saking doh, joadin lian-lianan sekadi oepekaran bebanten moeah pemiosan. 

Tjetjanggahanē mekekereb ambengan tis pisan; nanging 
wēnten tjedanipoen, seantoekan gelis poeoenipoenē. 

Jēning ngarit ambengan patoet nganggēn poenapi mangdǎ
boentoetē tan wēnten tebek doein ambengan? Lali titiang 
noetoerang. Sesampoenē ambengan poenikǎ kearit toer sam-
poen kebaktǎ boedal, loeoe-loeoen ambenganē ring tegal am-
bengan poenikǎ ketoendjel, mangdǎ dados beberekan, ngera-
najang entikan ambenganē betjik toer mokoh-mokoh.






5. PIRING TJAWAN (BARANG-GEDAH).




Piring tjawanē anē meanggo di Bali tekannē oeli tanah 
soenantarǎ ,loeirē: oeli tanah Ēopa, Asiǎ, moeah oeli Amē-
rika. Anē adaninǎ soroh piring tjawan, minǎkadinnē : piring, 
tjangkir, loemoer, basi, pandjang, lampoe, mekǎ, setolop tekēn 
serobong lampoe, moeah anē lēn-lēnan. Nanging soedjalinnē
anē keadanin piring tjawan, soroh barang-barang perabot peda-aranē anē melakar baan gedah. Keranǎ anē lēn-lēnan masih kebarengang ngoenggahang dini, wireh lakarnē toenggal. 
Barang-barang soroh piring tjawane ento mekedjang gaēna 
ditanah Ēropa, Asiǎ moeah di-Amerika. Di-Bali moeah di-
Djawa toesing adǎ anak ngaē barang-barang soroh piring 
tjawan, rēh toesing ada lakarǎ toerǎ tera ngelah perabot. 
Dipenegaranē gedē-gedē anē soebǎ moenggah diarep, lioe 
adǎ paberik, tongos ngaē barang-barang piring tjawan. Anē 
ngelah paberik sekǎ dagang. Sedjeroning paberikē ēnto adǎ 
perabot megenepan anggonǎ nadah lakar piring tjawanē ento.
Lakar piring tjawanē gobanē boekǎ parasē: nanging anē

